
Neste artigo tomouse como referencia principal a
paisaxe agraria como unha manifestacion mais da sociedade, e
como reflexo cultural das diferentes comunidades establecidas
neste territorio insular ao longo do tempo.

A paisaxe agraria tradicional, que afortunadamente
ainda se conserva, vén remarcar a insularidade deste territorio
debido a que os longos temporais de inverno facian imposible
vivir cara ao mar, 0 que limitaba fortemente os ingresos
econdomicos da pesca da comunidade da illa. Desenvolveuse
enton un sistema econdmico de caracter tradicional, nos
que os seus habitantes ademais da pesca e marisqueo “a pé”,
desenvolveron manufacturas de salgadura, e dedicaronse 4
agricultura e 4 ganderia.

Do mesmo xeito que o0s sitios arqueoloxicos
documentados (Vilas et al 2005, Ballesteros-Arias 2008,
Ballesteros-Arias ef al 2012 e.p), a ocupacion tradicional
en forma de pequenas agrupacions, denominadas barrios,
emprazanse na ladeira orientada ao nacente e abrigada asi dos
fortes e frios ventos do oeste. E tamén nesta vertente, onde a
orografia preséntase con formas suaves, onde se atopan os
areais e as zonas marisqueiras (coa excepcion dos acantilados
da vertente oeste onde se recolecta o percebe). Aqui atopanse as
mellores terras de cultivo e € por onde discorren e desembocan
a maior parte das correntes de auga. En contraposicién esta a
vertente oeste, onde se atopan os acantilados e as enseadas de
cantos rodados, e onde estan as zonas de monte baixo e de pasto
para o gando.

Para entender a dindamica poboacional mais recente, foi
consultada unha serie de documentacion histdrica, grazas 4 cal
puidemos comprender en profundidade os procesos dindmicos
de poboacién-despoboacion-repoboacion, asociados a cambios
de propietarios e de tipo de propiedade.

A documentacion historica da illa remontase cara o
ano 899 no que o monarca Alfonso 11l doa a illa de Aunes ao
bispo compostelén (Lucas Alvarez, 1997). A partires desta data
atopamos outros documentos que nos permiten observar diversos
cambios de propiedade que se deron ao longo do tempo.

Sucede o mesmo cos procesos de poboacion. Nos
documentos do Catastro da Ensenada do século XVIII a illa
aparece deshabitada e en momentos anteriores a documentacion
reflictenos unha alternancia entre a ocupacién e o abandono
e serd a partir do século XIX cando estea habitada de forma
permanente.

A finais do século XIX uns inventarios de capitais de
arrendatarios mostranos unha plena explotacion da illa, cunha
considerable presenza de gando vacun, unha fabrica de salgadura
de peixe, abundante pesca de polbo cuxo tnico comprador tifia
que ser o dono da illa, o cultivo de millo e centeo, ademais da
presenza de colonos que traballaban no seu aproveitamento e
explotacion.

Este escenario ¢ drasticamente alterado co estoupido
da Guerra Civil en 1936, cando se xera un novo cambio de
propiedade xa que o novo estado franquista decide facerse coa
illa, expropiandoa a familia Riob6 con fins militares. Tales
fins nunca se levaron a cabo, e en 1964 pasa de pertencer ao
Ministerio do Exército para depender do de Agricultura.
Mentres a poboacion da illa seguia aumentando, conseguindo
0 seu maximo en 1955 con 530 habitantes. A finais dos anos 60
empezouse a levar a cabo a remodelacion de parte da illa coa
realizacion de obras como lavadoiros, tarefas de electrificaciéon
e a construcion dun novo centro civico social en Curro. A partir
dese momento comeza a sta caida, especialmente a partir dos
anos 70/80 que serd cando comece o acelerado descenso da
stia poboacién (18 habitantes segundo un censo de 1986). Na
actualidade aproximadamente 6 persoas viven na illa durante
todo o ano ademais da xente de Parques (un garda e varios
operarios). Esta poboacion vese incrementada notablemente en
época estival, cando a maior parte das familias retornan s sias
casas, aumenta o numero de empregados do Parque Nacional
€ o turismo “convencional” e “especializado” fai patente a sia
presenza.

A illa como paisaxe agraria

En termos xerais, a paisaxe rural galega esta constituida
por dous tipos de espazos produtivos diferentes e especializados,
o monte ¢ o labradio. Este modelo de paisaxe bas¢ase na
complementariedade entre estes dous espazos (Bouhier, 2001)
ata o punto que un cambio na explotacion e xestion dun espazo
afecta ao outro. Asi como o labradio € o sustento alimentario
da poboacidn e base da economia rentista, o monte ¢ o sustento
base do labradio e, polo tanto, do sistema economico tradicional.

No monte concéntranse catro usos importantes:
abastecemento de lefia ao servizo doméstico, lugar de pasto para
o gando, para o cultivo de cereal con sistema de rozas e lugar de
producion de toxo. Concretamente a especie que nos atopamos
na illa asi como no resto da costa do NW peninsular ¢ N de
Portugal € o Ulex europaeus subsp latebracteaus, toxo costeiro
ou toxo marifio, adaptado as duras condicions ecoldxicas que
se dan neste medio. Caracterizase por un menor tamafo, porte
achaparrado e presenza de espinas mdis grosas € mais curtas
que o toxo arnal, Ulex europaeus subsp europaeus, implantado
no resto do territorio (Vilas et al. 2005. 87). Esta leguminosa,
ademais de fixar nitrdxeno ao chan, constituia a base do abonado
que permitia manter a fertilidade do labradio e, polo tanto, era
o auténtico soporte do sistema. Nos pobos costeiros ademais
utilizabanse as algas marifias como abono para as terras.

Tal como puidemos observar trala analise da
documentacion histérica, este modelo xeral de paisaxe vese
representado diacronicamente na illa de Ons, a cal estivo
caracterizada a nivel produtivo por unha explotacién agricola
onde se desenvolvia unha agricultura baseada no policultivo de




subsistencia da unidade familiar, ademais do cultivo de bens
excedentarios, millo e centeo, como unha das rendas a entregar
aos sucesivos donos que tivo a illa, ademais do polbo capturado
en pesca de baixura. Segundo Staffan Mérling (2006: 38) “O par
de vacas, o xugo de bois e a dorna eran as bases da economia
do fogar da illa”.

Esta paisaxe agraria ¢ unha dimensiéon fundamental
da paisaxe cultural da illa xa que, ademais, representa a
pequena escala un proceso rexional de abandono de practicas
preindustriais que ocorreron en Galicia a partir dos anos 60, coa
mecanizacion da agricultura, uso de fertilizantes quimicos € 0
abandono do campo, entre outros factores.

No espazo agrario de Ons distinguense catro zonas ben

diferenciadas tanto pola siia orografia como pola stia orientacion
e calidade dos solos. A inicios dos anos 30 do pasado século,
Das Casas narra o contraste entre o N e o S da illa:
“4 metade Norte da illa é prove, pouco habitada e tristeira; a
do Sul rica, fermosa, mdis habitada e leda: nesa metade fica a
ermida do S. Xoquin, co sagrado redor, a escola instalada na
antiga reitoral... " (Das Casas 1934: 168).

Ademais desta diferenciacion N-S existe outra E-W,
xa que as terras agricolas mais produtivas estin situadas na
vertente orientada ao E, cara ao continente, as que relinen as
condiciéns 6ptimas para o desenvolvemento da agricultura.
Esta zona esta protexida dos ventos e, polo tanto, da salinidade,
que afecta tanto aos cultivos como a outras especies vexetais.
Ademais, por esta vertente discorren abundantes regatos que
permiten o regadio destas terras. Destacou o cultivo do millo
como base de alimentacion de persoas e animais e como especie
rendible. Pero ademais, desde a sta implantacion no s. XVII,
orixinou un aproveitamento mais intenso da terra, polas datas
da sua sementa e recoleccion, xa que permitia alternar o seu
cultivo con cereais de inverno e forraxes. Na actualidade so6
quedan unhas parcelas moi marxinais dedicadas a este cereal.
Tamén se cultivaba centeo e pataca (esta ultima ainda na
actualidade). Unha importante porcion de terreos destindbase
a horta, beneficiada dun traballo intensivo e abonado continuo.
Fabas, cebolas, allos, herbifias, repolos e coles eran os cultivos
mais frecuentes. Portela Pazos (1954: 69) rexistra que houbo un
tempo no que tamén se cultivaba azafran. (Figura 1).

Noutro fragmento, Alvaro Das Casas (1934) describe a
diversidade ecoldxica deste territorio naqueles momentos:
“..alguns pifieiraes na vertente sul, poucos eucaliptos e nen
um castifieiro, nen um carballo, nen unha nogueira, nen unha
drbore secular (...). A montaiia aparez cuberta de fentos, toxos
carpazas, xestas, margaridas, alecrin e prixel, este em cantidad
inmensas. Cheira a tomillo, a herva boa, anis, orégao e ruda.
(...) os eidos estdn a millo (colleitanse de 12 a 15 ferrados, de

Figura 1.Vertente da illa orientada ao leste, de formas suaves e chans moi fértiles,
dedicados historicamente ao labradio ¢ na que quedan algun cultivos de xeito
residual. Canexol, imaxe tomada en 2009. Fonte: Incipit-CSIC.

20 kgs. cada ferrado) centeo, patacas, fabas e legumes de horta
com moita abondanza as herbifias” (Das Casas, 1934:168).

Este autor fai unha interesante descricion dos usos
do chan e da producion agricola rexistrada nese momento na
illa. Pero sobre todo ofrécenos a sta percepcion da paisaxe da
illa no primeiro terzo do século XX, da dualidade tan marcada
deste territorio. A zona E, gran parte dedicada a labradio, e a
outra, a W, mais alta e escarpada, a monte baixo. Un mosaico de
especies no que as arboreas tefien unha minima representacion,
posiblemente debido 4 escaseza da terra laborable nun medio
moi limitado e 4 necesidade de facer produtivo calquera espazo
que minimamente prestirase a iso. De feito, este uso intensivo
do chan chega a limites extremos. Na zona N e na ladeira
orientada a pofiente, en Centulo, pédense observar algunhas
estreitas valgadas de pendente moi acusada que desembocan
directamente ao océano ainda que algo abrigadas dos ventos
dominantes. Nelas percibense numerosos aterrazamentos agora
baixo a capa de mato. Segundo os vecifios que noutras épocas
vivian nesa zona, ali fase a buscar herba para o gando porque ali
non era posible cultivar nada mais debido as extremas condicions
ambientais do lugar. (Figura 2).

Figura 2. Zona do Centulo, onde se poden apreciar os sucesivos bancais abando-
nados que aterrazan as ladeiras de forte pendente. Fonte: fncipit-CSIC.

A cara oposta desta illa é a orientada ao pofiente, onde

se atopan os cantis e as zonas mais batidas polo vento ¢ o mar.
(Figura 3). E a zona de monte baixo, onde o toxo, a uz (Erica
sp.) entre outras, son as especies vexetais dominantes. En termos
xerais, estas terras a monte tefien un significado complexo e
polivalente na agricultura. Como xa vimos anteriormente, esta
¢ unha zona de producion de madeira e lefia para o fogar para
cocifiar os alimentos e quentar a casa, abastece de pasto para o
gando, lugar de cultivo de rozas e aporta materia prima para o
abonado, o toxo, base do mantemento da fertilidade das terras de
labranza. Manolo', de 65 anos, nacido na illa e agora residente
s0 en etapa estival lembra onde antigamente recollian o toxo,
ben fose para o uso doméstico, ben para o abono:
“... ata fai non moito tempo o toxo para cocer recolliase nas
Jincas situadas na parie do nacente. No poiiente recolliase o
toxo para os animais, mdis mitido e non tan basto” (libreta de
campo do 27 de 02 de 2012).

Figura 3. Vertente oeste da illa, rochosa ¢ acantilada, a monte baixo, e na que se
recollia o toxo para o abonado ata non fai moito tempo. Fonte: Incipit-CSIC.

A recoleccion de toxo para manter a fertilidade e
incrementar a producion das terras de labradio figura nas fontes
documentais do s. XVIII nun momento en que a illa estaba
despoboada pero da que facian uso os vecifios que habitaban
nas costas mdis proximas para manter fértiles as silas terras de
cultivo. Asi, no Catastro do Marqués da Ensenada (1750 — 1753)
apuntase:

“... parte produze toxo de que tamvien se utilizan los gque
quieren cojerlo, tanto los vecinos de este partido, como los de la
otra vanda del mar, lefiando en ella unos y otros en comunion, y
producira cada afio dos mil Carvos de toxo ™.

Neste pardgrafo, de vital importancia pola sta
profundidade historica e etnografica, ofrécenos unha idea
real da importancia do toxe como fertilizante indispensable
no mantemento dentro do sistema agrario, danos o dato
real da cantidade de toxo que carrexaban da illa e estanos
ofrecendo informacién relevante en canto 4 técnica e xestidn
complementaria do monte e labradio, que nese momento pddese
entender que no século XVIII € un sistema que xa esta afianzado,
que se mantivo en activo ata fai moi poucas décadas e que de

"Nalgtins casos optouse por pofier un pseudénime, respectandose a
decision do informante de non querer aparecer co seu home orixinal.
*Arquivo Histérico Provincial de Pontevedra, Seccién Catastro da
Ensenada, Interrogatorio, C- 548/ 3-1, f. 19. (Outra version: Microfil-
me 181, L. 247, f. 35)

forma residual séguese utilizando na actualidade.

Alonga perdurabilidade deste procedemento fai supofier
que se trataba dun sistema valido, eficiente e que favorecia o
equilibrio do amplo ecosistema no que vivian as comunidades
campesifias. Calquera alteracion poderia supofier a ruptura dese
sistema e polo tanto a desestruturacion da economia e modo
de vida campesifio. Alvaro Das Casas tamén escribe sobre este
proceso: “...estruman com foxo e golfeiros ou algas” (Das
Casas, 1934:170).

Ademais de documentarnos historicamente sobre o
uso desta leguminosa como abono, engade o manexo das algas
utilizadas igualmente como fertilizante do chan. Esta préctica
de abonado, denominada argazo, consiste en engadir algas en
fresco ao terreo, provocando a diminucion da acidez do chan, &
vez que se aumenta o contido en materia organica, nitréxeno e
fosforo. Na actualidade esta practica ¢ totalmente circunstancial
e mantense en moi poucas zonas de Galicia, algo similar ao que
ocorre co abonado con toxo a partir da chegada e uso masivo dos
fertilizantes quimicos como consecuencia da modernizacién do
campo galego.

Para darnos conta da importancia deste espazo de monte
para a recolleita de toxo, da necesidade de dispofier de grandes
extensions e, por suposto, do seu mantemento, X. Fernandez de
Leiceaga (1990) ofrece o seguinte dato bastante explicativo: por
cada hectarea de terra de labradio necesitase case tres veces mais
de toxeira. Evidentemente esta cifra depende do tipo de cultivo
(asi por exemplo a pataca ¢ mdis esixente que o millo, e este que
o trigo), de ai deriva que a proporcion monte-labradio en Galicia
sexa tradicionalmente 3/1. No pasado era ata superior, asi en
1752 0 92% do monte correspondese a monte raso. Estes datos
encaixan ben cos ofrecidos por Alonso Romero (1984: 179) para
a illa en torno aos anos 30, cando di que tifia unha superficie de
duascentas hectareas (entre monte e labradio) das que cincuenta
estaban destinadas a cultivo. Antonia, habitante da illa, de 65
anos lembra a cantidade de toxo que carrexaban para o abonado
das suas leiras, ala polos anos 60:

“... habia anos que traiamos 14 ou 15 carros de toxo e despois
fraiamos outro aparte, os toxos grandes pa cocelo pan, pa
Jorno " E asi como o labradio estaba repartide e a cada
Jamilia correspondialle unha serie de porcions de terreo, co
monte non sucedia o mesmo. Nas entrevistas definese como
un espazo baldio, espazo comiin para as familias da illa ainda
que habia sitios nos que cada familia sempre ia ali a buscar
o toxo. Do mesmo xeito que Onza era un espazo baldio, sen
repartir. Este fenomeno de intensificacion é tamén advertido
polas persoas entrevistadas quen nos din que, en ocasions,
era necesario ir d illa vecifia de Onza a recoller herba para
08 animais.

“Na Onza ibamos a buscar herva para o ganado, ibamos a
apafiar a herva, a plava da Onza, cargdbamos a dorna en
sacos e despois ibamos con carros. Onza era valdio, ali habia
moifo, antes era una explanada de herva para darle de comer
a todas as vacas de Ons” (libreta de campo do 27 de 02 de
2012).

Para entender a dinamica de intensificacién e
abandono da illa a nivel territorial e, por suposto, agricola,




CuLTYRAL

fol necesario levar a cabo unha fotointerpretacion comparativa e unha
analise supetrficial do terrazgo. Para a fotointerpretacion utilizaronse
as fotografias do voo americano de 1956, que se compararon con
outras mais recentes do ano 2003. A un nivel xeral, esta comparacion
permitenos observar que a illa de Ons presenta unha serie de cambios
estruturais que coinciden cos cambios de explotacion e uso do espazo
agrario en Galicia. Como podemos ver na Figura 4, na imaxe de 1956
destaca a microparcelacion do espazo nunhas terras de monte de formas
moi alargadas dispostas de xeito tanto lonxitudinal como transversal
sobre o terrazgo e con diferentes aproveitamentos (cultivo de cereal,
barbeito, monte baixo, etc.,). Na mesma zona, en 2003, advirtese unha
homoxeneizacion completa do terreo; o mosaico anterior convértese
nun espazo totalmente uniforme, no que priman outras ldxicas
diferentes de entender a paisaxe asociada, neste caso, a0 abandono do
campo. A comparacion de imaxes mostra a importancia que alcanza
a explotacion forestal con especies aloctonas fronte ao labradio, o
aumento de monte baixo de xeracion espontanea.

Outro cambio evidente esta en relacion coa rede de camifios. Na
fotografia de 1956 podemos ver que a estrutura da rede estaba composta
por unha grande cantidade de camifios, moito mais ramificados que na
actualidade. Isto permitia unha maior intercomunicacion entre as zonas
de monte, de labradio, obtencién de recursos pesqueiros e espazos
domésticos. Na fotografia mais recente podese observar que desaparece
o desefio anterior e aparece unha nova estrutura de camifios orientados
a fins forestais fundamentalmente.

Agora queda a percepcion dunha antiga paisaxe agricola de
innegable abandono, reducida a minima expresion. Como mostra deste
pasado quedan unicamente algunhas leiras destinadas ao autoconsumo,
sendo a xente de mais idade a que contintia traballando estas terras,

e o is aos e snios grazas 4 cal mantéfiense os métodos e cofiecementos tradicionais de
anos. A da esquerda correspondese ao voo americano de 1956, onde se
percibe un maior niimero de elementos e de formas agrarias relacionadas traballo no campo.

co uso e a xestion dun espazo tradicional. A da dereita, de 2003, a
paisaxe anterior esta totalmente invisibilizada, destacando outros novos

usos. Fonle: Brcip-CSIC, Este traballo enmarcase dentro do proxecto “Procesos de formacion

¥y cambio del paisaje cultural del Parque Nacional de las Isias
Atlanticas de Galicia” (HAR2010-22004) do Plan Nacional 1+D do
Ministerio de Ciencia e Innovacion (IP Cristina Sanchez Carretero)

